
مْدُ لِله الَّذِيْ أرَْسَلَ رَسُوْلَهُ بِالهدَُى وَدِيْنِ الحَقِّ ليُِظْهِرَهُ عَلَى الدِّيْنِ كُلِّهِ وَلَوْ لحَْ اَ 

  ،مُشْركُِوْنَ كَرهَِ الْ 

عَبْدُهُ  لَهُ، وَأَشْهَدُ أَنَّ سَيِّدََ� محَُمَّدًاأَشْهَدُ أَنْ لاَ إِلهَ إِلاَّ اللهُ وَحْدَهُ لاَ شَريِْكَ 

وَرَسُوْلهُُ، اللّهُمَّ صَلِّ وَسَلِّمْ وَبَاركِْ عَلىَ سَيِّدَِ� محَُمَّدٍ وَعَلَى آلِهِ وَأَصْحَابِهِ وَمَنْ 

 تبَِعَهُمْ بإِِحْسَانٍ إِلىَ يَـوْمِ الدِّيْن. 

 تمَوُْتُنَّ إِلاَّ وَأنَْـتُمْ مُسْلِمُوْن. وْا اللهَ حَقَّ تُـقَاتهِِ وَلاَ أمََّا بَـعْدُ، فـَيَا عِبَادَ اللهِ، إِتَّـقُ 

 

Marilah kita berusaha meningkatkan keimanan dan ketakwaan 

kepada Allah  dengan melaksanakan segala suruhan dan menjauhi 

segala larangan-Nya.  Mudah-mudahan kita beroleh keampunan di 

dunia dan akhirat. 

 

 

 



 

 
Sidang jemaah yang dikasihi Allah Azza wa Jalla, 
 
 

Hari ini merupakan hari Jumaat terakhir Ramadan. Bulan 

Ramadan bukan sekadar bulan ibadah bermusim atau adat tahunan, 

tetapi merupakan proses pembentukan peribadi mukmin yang taat, 

berdisiplin dan tunduk kepada perintah Allah . Sepanjang Ramadan, 

kita dididik dengan ibadah yang melatih jiwa dan membina takwa. 

Persoalan penting yang wajar kita renungi ialah sama ada nilai dan 

kesan Ramadan masih terus hidup dalam diri kita apabila kita 

melangkah masuk ke bulan Syawal. 

 

Allah   berfirman dalam surah al-Baqarah ayat 183: 

 K J I H G 

هَا  ��
َ
� �ذِينَ ٱَ�� يَامُ ٱءَامَنُواْ كُتبَِ عَلَيُۡ�مُ  � �ذِينَ ٱكَمَا كُتبَِ �َ�َ�  لصِّ مِن َ�بۡلُِ�مۡ  �

 لعََل�ُ�مۡ َ�ت�قُونَ 
 

Yang bermaksud: “Wahai orang yang beriman! Diwajibkan kamu 

berpuasa sebagaimana diwajibkan ke atas orang yang terdahulu 

daripada kamu, supaya kamu bertakwa.” 

 

Ayat ini menjelaskan bahawa matlamat utama ibadah puasa ialah 

untuk melahirkan insan yang bertakwa. Oleh itu, persiapan menyambut 



 

Syawal bukanlah terletak pada pakaian baharu, juadah istimewa atau 

kemeriahan sambutan semata-mata, tetapi terletak pada usaha 

berterusan mengekalkan takwa yang telah dibina sepanjang Ramadan, 

sama ada dalam ibadah, akhlak mahupun hubungan sesama manusia. 

 

Sidang jemaah yang dikasihi Allah Taala, 

 

Ramadan telah mendidik kita supaya memperbetulkan niat, 

mengawal hawa nafsu dan mendekatkan diri kepada Allah  melalui 

ibadah. Puasa melatih kesabaran ketika menahan lapar dan dahaga, 

melatih kejujuran ketika beribadah, serta melatih keikhlasan dalam 

ketaatan kepada Allah . Imam al-Ghazali menyatakan: 

 

 الصَّوْمُ تَـرْبيَِةٌ للِنـَّفْسِ وكََسْرٌ للِشَّهْوَةِ وَطَريِقٌ إِلىَ صَفَاءِ الْقَلْبِ 

 

Yang bermaksud: “Puasa adalah pendidikan bagi jiwa, pematah 

kepada nafsu dan jalan menuju kejernihan hati.” 

 

Sidang Jumaat sekalian, 

 

Antara tanda diterimanya sesuatu amalan ialah apabila seseorang 

mampu mengekalkan kesinambungan ibadahnya walaupun selepas 

Ramadan berlalu. Amalan seperti solat, membaca al-Quran, 

bersedekah, menjaga lidah dan memelihara akhlak tidak seharusnya 



 

terhenti hanya kerana berakhirnya bulan Ramadan. Amalan-amalan ini 

sepatutnya menjadi budaya hidup seorang muslim. Allah  berfirman 

dalam surah al-Hijr ayat 99 yang bermaksud: 

  

“Dan beribadahlah kepada Tuhanmu sehingga datang kepadamu 

keyakinan (iaitu kematian).” 

 

Hasan al-Basri berkata: 

 

 إنَّ اللهَ لمَْ يجَْعَلْ لعَِمَلِ الْمُؤْمِنِ أَجَلاً دُونَ الْمَوْتِ 

 

Yang bermaksud: “Sesungguhnya Allah tidak menjadikan bagi 

amalan orang beriman suatu tempoh tertentu selain kematian.” 

 

Persiapan menyambut Syawal juga tidak sempurna tanpa 

menunaikan zakat fitrah. Zakat fitrah adalah kewajipan ke atas setiap 

muslim yang berkemampuan sebagai penyucian diri daripada kelalaian 

sepanjang berpuasa dan sebagai bantuan kepada golongan fakir dan 

miskin agar mereka dapat merasai kegembiraan menyambut Syawal. 

Dalam hadis riwayat Imam Abu Daud yang bermaksud:  

 

Rasulullah صلى الله عليه وسلم telah mewajibkan zakat fitrah itu sebagai 

pembersih bagi orang yang berpuasa daripada perbuatan sia-sia dan 

perkataan yang keji serta untuk memberi makan orang miskin. 



 

Islam meraikan kegembiraan dan kesyukuran, namun 

kegembiraan itu hendaklah berada dalam syariat. Elakkan pembaziran, 

pergaulan bebas dan hiburan melampau yang boleh membawa kepada 

maksiat serta melalaikan hati daripada mengingati Allah . Allah 

 berfirman dalam surah al-A‘raf ayat 31: 

 

ْۚ إنِ�هُ ۥ �َ� ُ��بِ� ٱلمُۡۡ�رِ�ِ�نَ  ْ  وَ�َ� �ُۡ�رِفوُٓا  وَُ��وُاْ وَ ٱۡ�رَُ�وا
 

Yang bermaksud: “Dan makanlah serta minumlah, dan jangan pula 

kamu melampau; sesungguhnya Allah tidak suka akan orang yang 

melampaui batas.” 

 

Sidang jemaah yang dikasihi, 

 

Syawal adalah bulan kemaafan dan penyatuan. Perkukuhkanlah 

silaturahim, ziarahilah ibu bapa, kaum keluarga dan sanak saudara. 

Perbaikilah hubungan yang renggang sekiranya ada, kerana di situlah 

keberkatan hidup. Rasulullah صلى الله عليه وسلم bersabda dalam hadis riwayat Imam al-

Bukhari dan Muslim yang bermaksud: 

 

“Barangsiapa yang ingin diluaskan rezekinya serta 

dipanjangkan usianya maka hendaklah dia menyambung silaturahim.” 

 



 

Imam an-Nawawi berkata bahawa silaturahim merupakan sebab 

kepada ganjaran yang besar, keberkatan umur dan keluasan rezeki. 

 

Sebagai kesimpulan kepada khutbah ini, marilah kita mengambil 

beberapa pengajaran penting: 

 

Pertama, Ramadan adalah madrasah tarbiah yang membentuk 

takwa, maka Syawal menjadi medan untuk membuktikan 

kesinambungan takwa tersebut. 

 

Kedua, ibadah dan amalan soleh hendaklah diteruskan secara 

istiqamah sepanjang hayat. 

 

Ketiga, kegembiraan Syawal hendaklah disertai dengan 

kesyukuran, kesederhanaan, penyempurnaan zakat dan 

pengukuhan silaturahim. 

 

 K J I H G 

 

 وَمَا أمُِرُوا إِلاَّ ليِـَعْبُدُوا اللهََّ مخُْلِصِينَ لَهُ الدِّينَ حُنـَفَاءَ وَيقُِيمُوا الصَّلاَةَ وَيُـؤْتوُا الزَّكَاةَ ۚ

لِكَ دِينُ  الْقَيِّمَةِ وَذَٰ  



 

كُمْ بمِاَ فِيْهِ مِنَ اْلآَ�تِ  بَارَكَ اللهُ ليِْ وَلَكُمْ فىِْ القُرْءَانِ الْعَظِيْمِ، وَنَـفَعَنىِْ وَإِ�َّ

ْ وَمِنْكُمْ تِلاَوَتَهُ، إِنَّهُ هُوَ السَّمِيْعُ الْعَلِيمٌ. أَقُـوْلُ  وَالذكِّْرِ الحْكَِيْمِ، وَتَـقَبَّلَ مِنىِّ

أَسْتـَغْفِرُ اللهَ الْعَظِيْمَ ليِْ وَلَكُمْ، وَلِسَائِرِ الْمُسْلِمِينَْ قَـوْليِْ هَذَا وَ 

 وَالْمُسْلِمَاتِ، وَالْمُؤْمِنِينْ  وَالْمُؤْمِنَاتِ،  فَاسْتـَغْفِرُوْهُ إِنَّهُ هُوَ الْغَفُوْرُ الرَّحِيْمُ 


